
Þessi ritgerð er lokaverkefni til B.Ed-prófs við leikskólabraut Kennaraháskóla Íslands.  

Ég hef unnið á leikskóla í 5 ár og það hefur komið mér á óvart hversu lítil áhersla er lögð á 

markvissa og skipulega hreyfingu. Mig langar með þessari ritgerð að vekja athygli á mikilvægi 

hreyfingar fyrir ung börn og hvað það skiptir máli að börn fái góða og skipulagða hreyfingu.  

 Að mínu mati er mjög margt vel gert á leikskólum en mér finnst að það mætti  vera meira um 

skipulagða hreyfingu á leikskólum. Áhugi minn á því að skrifa um hreyfingu barna var vegna 

þess að ég er búin að vera að heyra svo mikið um að börn á Íslandi séu sífellt að fitna og hreyfa 

sig minna en áður þekktist. Það er svo ótal margt í boði fyrir börn sem fangar auðveldlega athygli 

þeirra, þetta eru hlutir eins og sjónvarp og tölvur. Börn eru mjög ung þegar þau fara að sýna 

þessum hlutum áhuga og þá ekki síst sjónvarpinu. Þau sem dvelja lengi við þessa afþreyingu 

verða í auknum mæli óvirk sökum þess hve þau hreyfa sig litið. Börn í nútímasamfélagi hreyfa 

sig mun minna en áður fyrr. Mikilvægt er að kennarar séu opnir fyrir skipulögðum 

hreyfistundum þannig að öll börn hafi möguleika að vera í skipulögðum hreyfistundum á 

hverjum degi. Á leikskólum er mikilvægt að hafa aðstöðu til hreyfingar fyrir börnin bæði inni og 

úti.  

Ég vil þakka Önnu Sigríði lektor við Háskóla Íslands fyrir góða leiðsögn og stuðning. 

 


